
II. Канму удж збыльмӧдан пӧрадок дорӧ корӧмъяс
Канму удж вӧчӧм йылысь юӧртан пӧрадок
20. Канму удж вӧчӧм йылысь Веськӧдланінса чина йӧз юӧртӧны:
гижӧда шыӧдчӧм подув вылын;
телефон, электроннӧй пошта пыр;
веськыда шыӧдчигӧн;
ӧтув вӧдитчан юӧртан да телекоммуникационнӧй везъясын (сы лыдын “Ӧтуввез” юӧртан да телекоммуникационнӧй везйын) меститӧмӧн, йӧзӧс юӧртан средствоясын публикуйтӧмӧн, юӧртан материалъяс (брошюраяс, буклетъяс да с.в.) йӧзӧдӧмӧн, а сідзжӧ Министерствоын юӧртан пӧв вылын.
21. Министерстволӧн, Веськӧдланінлӧн меститчанін:
167982, Коми Республика, Сыктывкар, Карл Маркс ул., 210 к.
Министерстволӧн, Веськӧдланінлӧн пошта инпас:
167982, Коми Республика, Сыктывкар, Карл Маркс ул., 210 к., Коми Республикаса велӧдан, наука да том йӧз политика министерство, Велӧдан юкӧнын дӧзьӧр да контроль серти веськӧдланін.
Электроннӧй пошта инпас: Министерстволӧн - mіnobr@mіnobr.rkomі.ru, Веськӧдланінлӧн - obrnadzorkomі@maіl.ru.
Министерстволӧн “Ӧтуввез” юӧртан да телекоммуникационнӧй везйын официальнӧй сайт инпас: http://mіnobr.rkomі.ru/.
22. Министерствоса, Веськӧдланінса чина йӧзлӧн уджалан график (кад):
выльлун - четверг 9 час 00 минутсянь 17 час 15 минутӧдз, пекнича 9 час 00 минутсянь 15 час 45 минутӧдз;
кост 13 час 00 минутсянь 14 час 00 минутӧдз;
шойччан лунъяс - субӧта да вежалун.
Веськӧдланінлӧн телефонъяс: (8212) 24-65-56, (8212) 25-70-30.
Канму удж вӧчан юалӧмъяс серти юӧръяс,
канму удж вӧчанног йылысь тӧдмӧгъяс
колана йӧзӧн босьтан пӧрадок
23. Гижӧда шыӧдчӧмъяс серти юӧртӧм дырйи шыӧдчӧм вылӧ вочакывсӧ ыстӧны пошта пыр колана мортлӧн инпас вылӧ гижӧда шыӧдчӧм пасъян лунсянь комын календарнӧй лунысь оз дырджык кадколастӧ.
24. Колана морт аслас гижӧда шыӧдчӧмын “Россия Федерацияса гражданалысь шыӧдчӧмъяс видлалан пӧрадок йылысь” 2006 во ода-кора тӧлысь 2 лунся 59-ФЗ №-а Федеральнӧй оланпаслӧн корӧмъяс серти быть индӧ либӧ Министерстволысь нимсӧ, либӧ лӧсялана чина мортлысь овсӧ, нимсӧ, вичсӧ, либӧ лӧсялана мортлысь чинсӧ, а сідзжӧ ассьыс овсӧ, нимсӧ, вичсӧ (бӧръясӧ – эм кӧ), пошта инпас, мый вылӧ колӧ мӧдӧдны вочакывсӧ, шыӧдчӧмсӧ мӧд инпас вылӧ ыстӧм йылысь уведомлениесӧ, висьталӧ вӧзйӧмлысь, заявлениелысь либӧ норасьӧмлысь сюрӧссӧ, пуктӧ ассьыс кырымпас да кадпас.
25. Коланлун дырйи ассьыс подулалӧмъяссӧ эскӧдӧм могысь колана морт содтӧ гижӧда шыӧдчӧм дорӧ документъяс да материалъяс либӧ налысь копияяс.
26. Телефоннӧй звӧнокъяс вылӧ либӧ вомгора шыӧдчӧмъяс вылӧ вочавидзигӧн Министерствоса чина йӧз тырвыйӧ да вежавидзӧмӧн (колана ногӧн) сетӧны шыӧдчысьяслы юӧр канму удж вӧчан юалӧмъяс серти, сетӧны тӧдмӧгъяс канму удж вӧчанног йылысь. Телефоннӧй звӧнок вылӧ вочакывйыс заводитчӧ орган ним йылысь юӧрсянь, кытчӧ звӧнитіс колана мортыс, да Министерствоса чина мортлысь нимсӧ индӧмсянь, коді примитіс телефоннӧй звӧноксӧ.
27. Веськыда примитігӧн колана морт сетӧ сійӧс эскӧдысь документ. Сэк, кор вомгора шыӧдчӧмын индӧм вӧчӧмторъясыс да лоӧмторъясыс збыльӧсь, да найӧс оз ков содтӧд прӧверитны, шыӧдчӧм вылӧ вочакывсӧ колана мортлӧн согласие серти позьӧ сетны вомгорӧн веськыда примитігӧн. Мукӧд случайын сетӧны гижӧда вочакыв шыӧдчӧмын пуктӧм юалӧмъяслӧн сюрӧс серти. Веськыда шыӧдчигӧн колана мортлы юӧр сетӧм дырйи Министерствоса чина мортлы, коді кывкутӧ татшӧм юӧртӧмысь, колӧ сетны тырвыйӧ вочакывъяс колана мортлӧн артмӧм юалӧмъяс вылӧ, мыйяс йитчӧны канму удж вӧчӧмкӧд, канму удж вӧчанногкӧд.
28. Сэк, кор шыӧдчӧмын эмӧсь юалӧмъяс, кутшӧмъясӧс Министерство, Веськӧдланін аслас компетенцияын решитны оз вермы, гражданинлы гӧгӧрвоӧдӧны, кытчӧ да кутшӧм пӧрадокын сылы колӧ шыӧдчыны.
Веськыда примитігӧн колана мортлы вермӧны ӧткажитны шыӧдчӧмсӧ водзӧ видлалӧмын, водзджык сетлӧма кӧ сылы шыӧдчӧмын пуктӧм юалӧмъяслӧн сюрӧс серти вочакывсӧ.
29. Канму удж вӧчӧм серти консультацияяссӧ (справкаяссӧ) сетӧны Министерствоса чина йӧз, кодъяс кывкутӧны канму удж вӧчӧмысь.
30. Канму удж вӧчӧм йылысь юӧрсӧ меститӧны бумажнӧй документъяс вылӧ да электроннӧя.
Канму удж вӧчӧм серти юӧрсӧ меститӧны Министерстволӧн юӧртан пӧвъяс вылӧ, “Ӧтуввез” юӧртан да телекоммуникационнӧй везйын Министерстволӧн официальнӧй сайтӧ.
31. Канму удж вӧчӧм серти йылысь позьӧ тӧдмавны “Канму да муниципальнӧй услугаяслӧн (уджъяслӧн) ӧтувъя портал” федеральнӧй канму юӧртан система отсӧгӧн.
32. Веськӧдланінлӧн юӧртан пӧв вылӧ меститӧны канму удж вӧчӧм йылысь татшӧм юӧр:
1) Министерстволӧн, Веськӧдланінлӧн, сылӧн тэчас юкӧдувъяслӧн меститчанін да уджалан кад йылысь тӧдмӧгъяс;
2) Министерстволӧн, Веськӧдланінлӧн, сылӧн тэчас юкӧдувъяслӧн справка сетан телефонъяс;
3) “Ӧтуввез” юӧртан да телекоммуникационнӧй везйын Министерстволӧн официальнӧй сайт инпасъяс, кӧні эм канму удж вӧчӧм йылысь юӧр, Министерстволӧн, Веськӧдланінлӧн электроннӧй пошта инпасъяс;
4) канму удж вӧчан юалӧмъяс серти, сы лыдын канму удж вӧчанног йылысь колана йӧзӧн юӧр босьтан пӧрадок.
33. “Ӧтуввез” юӧртан да телекоммуникационнӧй везйын Министерстволӧн официальнӧй сайтын меститӧны канму удж вӧчӧм йылысь татшӧм юӧр:
1) канму удж вӧчан пӧрадок йылысь юӧр;
2) нормативнӧй инӧда актъяс, кутшӧмъяс ладмӧдӧны канму удж вӧчӧмсӧ, сы лыдын тайӧ Уджаланартыс;
3) канму удж вӧчан бӧртасъяс йылысь юӧр.
34. Министерствоса чина йӧз выльмӧдӧны канму удж вӧчӧм йылысь юӧрсӧ сійӧс вежан лунсянь вит уджалан лун чӧжӧн. Велӧдан удж нуӧдысь организацияяс серти, велӧдан юкӧнын веськӧдлысь меставывса асвеськӧдлан органъяс серти нуӧдӧм прӧверкалӧн бӧртасъяс йылысь, сы лыдын эрдӧдӧм торкалӧмъяс да найӧс бырӧдӧм йылысь предписаниеяс йылысь бырӧдан кадколаст индӧмӧн юӧрсӧ колӧ меститны “Ӧтуввез” юӧртан да телекоммуникационнӧй везйын Министерстволӧн официальнӧй сайтын прӧверка помалӧм бӧрын ӧти тӧлысь чӧжӧн.
Велӧдан удж нуӧдысь организацияяслӧн, 
велӧдан юкӧнын веськӧдлысь меставывса асвеськӧдлан органъяслӧн,
кодъяс серти нуӧдӧны велӧдан юкӧнын
федеральнӧй канму дӧзьӧр серти мероприятиеяс, 
мынтысян мында йылысь тӧдмӧгъяс
35. Велӧдан удж нуӧдысь организацияяс да велӧдан юкӧнын веськӧдлысь меставывса асвеськӧдлан органъяс, кодъяс серти нуӧдӧны велӧдан юкӧнын федеральнӧй канму дӧзьӧр серти мероприятиеяс, оз мынтысьны.
Канму удж вӧчан кадколаст
36. Быд прӧверка, кыдзи документарнӧй, сідзи и ветлана, нуӧдӧм дырйи канму удж вӧчан кадколастыс “Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр ужалысьяслысь инӧдъяс дорйӧм йылысь” 2008 во ӧшым тӧлысь 26 лунся 294-ФЗ №-а Федеральнӧй оланпас серти оз вермы лоны 20 уджалан лунысь дырджык.
Торъя случайяс дырйи, кор колӧ нуӧдны сьӧкыд да (либӧ) дыр туялӧмъяс, испытайтӧмъяс, специальнӧй экспертизаяс да расследованиеяс Министерствоса чина йӧзлӧн подулалӧм вӧзйӧмъяс подув вылын, кодъяс нуӧдӧны план серти ветлан прӧверка, Министерствоса юрнуӧдысь вермӧ нюжӧдны план серти ветлан прӧверка нуӧдан кадколастсӧ, но 20 уджалан лунысь оз дырджык вылӧ.
37. Коми Республикаын некымын муниципальнӧй юкӧн мутасын уджалысь прӧверкаяс, кыдзи документарнӧй, сідзи и ветлана, нуӧдан кадколастыс оз вермы лоны 20 уджалан лунысь дырджык.
III. Велӧдӧм йылысь оланпастэчаслысь корӧмъяс торкалӧмысь
ӧлӧдӧм вылӧ веськӧдӧм мероприятиеяс
котыртӧм да нуӧдӧм
38. Велӧдан удж нуӧдысь организацияясӧн да велӧдан юкӧнын веськӧдлысь меставывса асвеськӧдлан органъясӧн велӧдӧм йылысь оланпастэчаслысь корӧмъяс торкалӧмысь ӧлӧдӧм могысь, велӧдӧм йылысь оланпастэчаслысь корӧмъяс торкалан подулӧн лоысь помкаяс, факторъяс да условиеяс бырӧдӧм могысь Веськӧдланін нуӧдӧ велӧдӧм йылысь оланпастэчаслысь корӧмъяс торкалӧмысь ӧлӧдан мероприятиеяс торкалӧмъясысь ӧлӧдан уджтас серти, мый быд во вынсьӧдӧ Министерство.
39. Велӧдӧм йылысь оланпастэчаслысь корӧмъяс торкалӧмысь ӧлӧдӧм могысь Веськӧдланін:
1) меститӧ “Ӧтуввез” юӧртан да телекоммуникационнӧй везйын Министерстволӧн официальнӧй сайтын нормативнӧй инӧда актъяслысь либӧ налӧн торъя юкӧнъяслысь лыддьӧг, кытчӧ пырӧны велӧдӧм йылысь оланпастэчаслӧн корӧмъяс, кутшӧмъясӧ кутчысьӧмсӧ донъялӧны велӧдан юкӧнын федеральнӧй канму дӧзьӧр дырйи, а сідзжӧ лӧсялана нормативнӧй инӧда актъяслысь текстъяс;
2) сетӧ юӧр велӧдан удж нуӧдысь организацияяслы, велӧдан юкӧнын веськӧдлысь меставывса асвеськӧдлан органъяслы велӧдӧм йылысь оланпастэчаслӧн корӧмъясӧ кутчысян юалӧмъяс серти, сы лыдын велӧдӧм йылысь оланпастэчаслӧн корӧмъясӧ кутчысьӧм серти отсӧг лӧсьӧдӧмӧн да йӧзӧдӧмӧн, семинаръяс да конференцияяс нуӧдӧмӧн, йӧзӧс юӧртан средствоясын гӧгӧрвоӧдан удж нуӧдӧмӧн да мукӧд ногӧн. Сэк, кор велӧдчӧм йылысь оланпастэчаслӧн корӧмъяс вежсьӧны, дасьтӧ да паськӧдӧ выль нормативнӧй инӧда актъяслӧн сюрӧс серти гӧгӧрвоӧдӧмъяс, кутшӧмъяс урчитӧны велӧдӧм йылысь оланпастэчаслысь корӧмъяссӧ, вына актъясӧ пыртӧм вежсьӧмъяс, налӧн вынсялан кадколаст да пӧрадок йылысь, а сідзжӧ колана котыртан, техническӧй мероприятиеяс нуӧдӧм йылысь рекомендацияяс, кутшӧмъясӧс веськӧдӧма велӧдӧм йылысь оланпастэчаслысь корӧмъяс пыртӧм да наӧ кутчысьӧм вылӧ;
3) пыр (вонас ӧтчыдысь оз гежӧдджыка) вӧчӧ ӧтувъя кывкӧртӧдъяс велӧдан юкӧнын федеральнӧй канму дӧзьӧр збыльмӧдан удж серти да меститӧ лӧсялана ӧтувъя кывкӧртӧдъяссӧ “Ӧтуввез” юӧртан да телекоммуникационнӧй везйын Министерстволӧн официальнӧй сайтын, сы лыдын индӧ велӧдӧм йылысь оланпастэчаслӧн корӧмъяс серти медтшӧкыда паныдасьлысь торкалӧмъяс сэтшӧм мераяс серти рекомендацияясӧн, кутшӧмъясӧс колӧ примитны велӧдан удж нуӧдысь организацияяслы, велӧдан юкӧнын веськӧдлысь меставывса асвеськӧдлан органъяслы татшӧм торкалӧмъясысь видзӧм могысь;
4) сетӧ велӧдӧм йылысь оланпастэчаслысь корӧмъяс торкны позьтӧмлун йылысь ӧлӧдӧмъяс “Быть колана корӧмъяс торкны позьтӧмлун йылысь ӧлӧдӧм лӧсьӧдан да ыстан, татшӧм ӧлӧдӧм вылӧ юридическӧй кывкутысьясӧн, асшӧр уджалысьясӧн паныд кыв сетан да найӧс видлалан, татшӧм ӧлӧдӧм збыльмӧдӧм йылысь уведомление лӧсьӧдан да ыстан правилӧяс вынсьӧдӧм йылысь” Россия Федерацияса Веськӧдлан котырлӧн 2017 во урасьӧм тӧлысь 10 лунся 166 №-а шуӧм серти.
40. Ӧлӧдӧмсӧ ыстӧм йылысь помшуӧм примитӧ Министерствоса юрнуӧдысь, юрнуӧдысьӧс вежысь либӧ Министерстволӧн тшӧктӧдӧн уполномочитӧм Министерствоса мукӧд чина морт Веськӧдланінса чина мортлӧн вӧзйӧмъяс подув вылын сэк, кор эмӧсь “Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр ужалысьяслысь инӧдъяс дорйӧм йылысь” 2008 во ӧшым тӧлысь 26 лунся 294-ФЗ №-а Федеральнӧй оланпаслӧн 8.2 статьяса 5 юкӧнын индӧм тӧдмӧгъяс.
40.1. Ӧлӧдӧмсӧ лӧсьӧдӧны да ыстӧны “Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр ужалысьяслысь инӧдъяс дорйӧм йылысь” 2008 во ӧшым тӧлысь 26 лунся 294-ФЗ №-а Федеральнӧй оланпаслӧн 8.2 статьяса 5 юкӧнын индӧм тӧдмӧгъяс Веськӧдланінса чина мортӧн босьтан лунсянь 30 лунысь оз сёрджык.
40.2. Ӧлӧдӧмын индӧны:
1) Министерстволысь ним;
2) ӧлӧдӧмлысь кадпас да номер;
3) велӧдан удж нуӧдысь организациялысь, велӧдан юкӧнын веськӧдлысь меставывса асвеськӧдлан органлысь ним;
4) велӧдӧм йылысь оланпастэчаслӧн корӧмъяс вылӧ, нормативнӧй инӧда актъяс вылӧ, сы лыдын налӧн тэчас единицаяс, индӧм, кӧні урчитӧма татшӧм корӧмъяссӧ;
5) юӧр сы йылысь, велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн кутшӧм вӧчӧмъяс (вӧчтӧмторъяс) вайӧдӧны либӧ вермӧны вайӧдны велӧдӧм йылысь оланпастэчаслысь корӧмъяс торкалӧмӧдз;
6) велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы вӧзйӧм: примитны велӧдӧм йылысь оланпастэчаслӧн корӧмъясӧ кутчысьӧм серти мераяс;
7) велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы вӧзйӧм: мӧдӧдны Министерствоӧ ӧлӧдӧмсӧ збыльмӧдӧм йылысь уведомление;
8) велӧдан удж нуӧдысь организацияӧн, велӧдан юкӧнын веськӧдлысь меставывса асвеськӧдлан органӧн ӧлӧдӧмсӧ збыльмӧдӧм йылысь уведомление мӧдӧдан кадколаст (ӧлӧдӧмсӧ ыстан лунсянь 60 лунысь абу этшаджык);
9) Министерстволӧн йитчан юӧръяс, сы лыдын пошта инпас да электроннӧй пошта инпас, а сідзжӧ мукӧд позяна ног, медым сетны паныд кыв, ӧлӧдӧмсӧ збыльмӧдӧм йылысь уведомление.
40.3. Ӧлӧдӧмӧ оз вермыны пырны корӧмъяс, медым велӧдан удж нуӧдысь организацияяс, велӧдан юкӧнын веськӧдлысь меставывса асвеськӧдлан органъяс сетісны тӧдмӧгъяс да документъяс.
40.4. Ӧлӧдӧмсӧ ыстӧны бумага вылын пошта пыр заказнӧй ыстӧмӧн сетӧм йылысь уведомлениеӧн либӧ велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы мукӧд позяна ногӧн, тшӧтш и электроннӧй документӧн ыстӧм, кутшӧмӧс кырымалӧ вынсьӧдӧм квалифицируйтӧм электроннӧй кырымпасӧн морт, коді примитіс ӧлӧдӧм ыстӧм йылысь помшуӧмсӧ, мый индӧма тайӧ Уджаланартлӧн 40 пунктын, “Ӧтуввез” юӧртан да телекоммуникационнӧй везйӧн вӧдитчӧмӧн, сы лыдын велӧдан удж нуӧдысь организациялӧн либӧ велӧдан юкӧнын веськӧдлысь меставывса асвеськӧдлан органлӧн электроннӧй пошта инпас серти, мый индӧма лӧсялӧмӧн Юридическӧй кывкутысьяслӧн ӧтувъя канму реестрын, Асшӧр уджалысьяслӧн ӧтувъя канму реестрын либӧ мый меститӧма “Ӧтуввез” юӧртан да телекоммуникационнӧй везйын велӧдан удж нуӧдысь организациялӧн, велӧдан юкӧнын веськӧдлысь меставывса асвеськӧдлан органлӧн официальнӧй сайтын, либӧ “Канму да муниципальнӧй услугаяслӧн (уджъяслӧн) ӧтувъя портал” федеральнӧй канму юӧртан система отсӧгӧн.
40.5. Ӧлӧдӧмсӧ видлалан бӧртасъяс серти велӧдан удж нуӧдысь организация, велӧдан юкӧнын веськӧдлысь меставывса асвеськӧдлан орган вермӧ сетны Министерствоӧ паныд кыв.
40.6. Паныд кывйын колӧ индыны:
а) велӧдан удж нуӧдысь организациялысь либӧ велӧдан юкӧнын веськӧдлысь меставывса асвеськӧдлан органлысь ним;
б) вот мынтысьлысь торъя номер - велӧдан удж нуӧдысь организациялысь либӧ велӧдан юкӧнын веськӧдлысь меставывса асвеськӧдлан органлысь;
в) велӧдан удж нуӧдысь организациялӧн либӧ велӧдан юкӧнын веськӧдлысь меставывса асвеськӧдлан органлӧн инпас вылӧ ыстӧм ӧлӧдӧмлӧн кадпас да номер;
г) велӧдан удж нуӧдысь организациялысь либӧ велӧдан юкӧнын веськӧдлысь меставывса асвеськӧдлан органлысь ӧлӧдӧмын индӧм вӧчӧмъяс (вӧчтӧмторъяс) серти видзӧдлас подулалӧм, мыйяс вайӧдӧны либӧ вермӧны вайӧдны велӧдӧм йылысь оланпастэчаслысь корӧмъяс торкалӧмӧдз.
40.7. Министерство видлалӧ паныд кывсӧ, видлалан бӧртасъяс серти ыстӧ велӧдан удж нуӧдысь организациялы, велӧдан юкӧнын веськӧдлысь меставывса асвеськӧдлан органлы вочакыв паныд кыв босьтан лунсянь 20 уджалан лун чӧжӧн тайӧ Уджаланартлӧн 40 пунктса 40.4 пунктулӧн урчитӧм пӧрадокын. Паныд кыв видлалан бӧртасъясӧн Министерство вӧдитчӧ сы могысь, медым котыртны да нуӧдны велӧдӧм йылысь оланпастэчаслысь корӧмъяс торкалӧмысь ӧлӧдан мероприятиеяс, бурмӧдны велӧдан юкӧнын федеральнӧй канму дӧзьӧр котыртӧм дырйи риск вылӧ подуласян уджаланногсӧ да мукӧд мог вылӧ, мый оз йитчы велӧдан удж нуӧдысь организацияяслысь, велӧдан юкӧнын веськӧдлысь меставывса асвеськӧдлан органъяслысь инӧдъяс да вӧля дзескӧдӧмкӧд.
40.8. Сэк, кор паныд кывйыс абу, велӧдан удж нуӧдысь организация, велӧдан юкӧнын веськӧдлысь меставывса асвеськӧдлан орган ӧлӧдӧмын индӧм кадколастӧ ыстӧ Министерствоӧ ӧлӧдӧмсӧ збыльмӧдӧм йылысь уведомление.
40.9. Ӧлӧдӧмсӧ збыльмӧдӧм йылысь уведомлениеын индӧны:
1) велӧдан удж нуӧдысь организациялысь либӧ велӧдан юкӧнын веськӧдлысь меставывса асвеськӧдлан органлысь ним;
2) вот мынтысьлысь торъя номер - велӧдан удж нуӧдысь организациялысь либӧ велӧдан юкӧнын веськӧдлысь меставывса асвеськӧдлан органлысь;
3) велӧдан удж нуӧдысь организациялӧн либӧ велӧдан юкӧнын веськӧдлысь меставывса асвеськӧдлан органлӧн инпас вылӧ ыстӧм ӧлӧдӧмлӧн кадпас да номер;
4) ӧлӧдӧм видлалан бӧртасъяс подув вылын велӧдӧм йылысь оланпастэчаслысь корӧмъясӧ кутчысьӧмсӧ могмӧдӧм серти примитӧм мераяс йылысь тӧдмӧгъяс.
40.10. Министерство вӧдитчӧ уведомлениеӧн сы могысь, медым котыртны да нуӧдны велӧдӧм йылысь оланпастэчаслысь корӧмъяс торкалӧмысь ӧлӧдан мероприятиеяс, бурмӧдны велӧдан юкӧнын федеральнӧй канму дӧзьӧр котыртӧм дырйи риск вылӧ подуласян уджаланногсӧ да мукӧд мог вылӧ, мый оз йитчы велӧдан удж нуӧдысь организацияяслысь, велӧдан юкӧнын веськӧдлысь меставывса асвеськӧдлан органъяслысь инӧдъяс да вӧля дзескӧдӧмкӧд.
IV. Велӧдан удж нуӧдысь организацияяскӧд да
велӧдан юкӧнын веськӧдлысь
меставывса асвеськӧдлан органъяскӧд йитчытӧг
контроль серти мероприятиеяс котыртӧм да нуӧдӧм
41. Велӧдан удж нуӧдысь организацияяскӧд да велӧдан юкӧнын веськӧдлысь меставывса асвеськӧдлан органъяскӧд йитчытӧг контроль серти мероприятиеяс лыдӧ пырӧ:
1) видзӧдны, кыдзи кутчысьӧны велӧдӧм йылысь оланпастэчаслӧн корӧмъясӧ реклама паськӧдігӧн;
2) видзӧдны, кыдзи кутчысьӧны велӧдӧм йылысь оланпастэчаслӧн корӧмъясӧ “Ӧтуввез” юӧртан да телекоммуникационнӧй везйын да йӧзӧс юӧртан средствоясын юӧр меститігӧн;
3) видзӧдны, кыдзи кутчысьӧны велӧдӧм йылысь оланпастэчаслӧн корӧмъясӧ велӧдан удж нуӧдысь организацияяслӧн да велӧдан юкӧнын веськӧдлысь меставывса асвеськӧдлан органъяслӧн удж либӧ вӧчӧмъяс йылысь юӧр видлалӧм пыр, кутшӧмӧс сетӧмысь (сы лыдын федеральнӧй канму юӧртан системаяс отсӧгӧн) татшӧм йӧз кывкутӧны федеральнӧй оланпас серти;
4) контроль серти мероприятиеяслысь мукӧд сикас да форма, кутшӧмъясӧс урчитӧма федеральнӧй оланпасъясӧн.
42. Велӧдан удж нуӧдысь организацияяскӧд да велӧдан юкӧнын веськӧдлысь меставывса асвеськӧдлан органъяскӧд йитчытӧг контроль серти мероприятиеяссӧ нуӧдӧны Веськӧдланінса чина йӧз асланыс компетенцияын татшӧм мероприятиеяс нуӧдӧм вылӧ заданиеяс подув вылын, кутшӧмъясӧс вынсьӧдӧ Министерство.
43. Тайӧ Уджаланартлӧн 42 пунктын индӧм заданиеяс оформитан пӧрадоксӧ да налысь сюрӧссӧ да велӧдан удж нуӧдысь организацияяскӧд да велӧдан юкӧнын веськӧдлысь меставывса асвеськӧдлан органъяскӧд йитчытӧг контроль серти мероприятиеяслысь бӧртасъяссӧ Веськӧдланінса чина йӧзӧн оформитан пӧрадоксӧ урчитӧ Министерство.
44. Сэк, кор тайӧ Уджаланартлӧн 41 пунктын индӧм контроль серти мероприятиеяс нуӧдігӧн эрдӧдӧма велӧдӧм йылысь оланпастэчаслысь корӧмъяс торкалӧм, Веськӧдланінса чина йӧз аслас компетенцияын примитӧны татшӧм торкалӧмсӧ дугӧдан мераяс, а сідзжӧ ыстӧны Министерствоса юрнуӧдысьлы либӧ юрнуӧдысьӧс вежысьлы гижӧмӧн подулалӧм представление эрдӧдӧм торкалӧм йылысь юӧрӧн сы могысь, медым примитны планысь ӧтдор проверка нуӧдӧм йылысь помшуӧм велӧдан удж збыльмӧдысь организация серти “Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр ужалысьяслысь инӧдъяс дорйӧм йылысь” 2008 во ӧшым тӧлысь 26 лунся 294-ФЗ №-а Федеральнӧй оланпаслӧн 10 статьяса 2 юкӧнлӧн 2 пунктын индӧм подувъяс серти, да велӧдан юкӧнын веськӧдлысь меставывса асвеськӧдлан орган серти “Россия Федерацияын меставывса асвеськӧдлӧмсӧ котыртан ӧтувъя принципъяс йылысь” 2003 во йирым тӧлысь 6 лунся 131-ФЗ №-а Федеральнӧй оланпаслӧн 77 статьяса 2.6 юкӧнын индӧм подувъяс серти.
45. Сэк, кор велӧдан удж нуӧдысь организацияяскӧд да велӧдан юкӧнын веськӧдлысь меставывса асвеськӧдлан органъяскӧд йитчытӧг контроль серти мероприятиеяс нуӧдігӧн босьтӧма велӧдӧм йылысь оланпастэчаслысь корӧмъяс торкавны дасьтысьӧм йылысь либӧ торкалӧм петкӧдчӧм йылысь тӧдмӧгъяс, Министерство ыстӧ велӧдан удж нуӧдысь организациялы да (либӧ) велӧдан юкӧнын веськӧдлысь меставывса асвеськӧдлан органлы велӧдӧм йылысь оланпастэчаслысь корӧмъяс торкавны позьтӧмлун йылысь ӧлӧдӧм.
